
	ՀՀ ֆինանսների նախարարություն
ԳԳ/ԳԱ-2/1259-19  20.03.2019թ.
գրությամբ
	Կարծքի չի ներկայացվել
	
	

	
	ՀՀ արդարադատության նախարարություն թիվ  01/14/7022-19  02.04.2019թ. գրությամբ
	1. Որոշման նախագծի /այսուհետ՝ նախագիծ/ 6-րդ կետում «գյուղատնտեսության նախարարին՝» բառերից հետո անհրաժեշտ է լրացնել «սույն որոշումն ուժի մեջ մտնելուց հետո» բառերը: Նույն դիտողությունը վերաբերում է նաև  նախագծի 8-րդ կետին:
2. «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաստանի Հանրապետության օրենքի 44-րդ հոդվածով սահմանված է վերակազմակերպմամբ պայմանավորված պետական գրանցման համար անհրաժեշտ փաստաթղթերի ցանկը, որով նախատեսված է նաև փոխանցման ակտի ներկայացման պահանջ:
Համաձայն Հայաստանի Հանրապետության քաղաքացիական օրենսգրքի 65-րդ հոդվածի՝ փոխանցման ակտը և բաժանիչ հաշվեկշիռը հաստատում են վերակազմակերպման մասին որոշում ընդունած իրավաբանական անձի հիմնադիրները (մասնակիցները) կամ կանոնադրությամբ դրա համար լիազորված իրավաբանական անձի մարմինը:
Վերակազմավորվող պետական ոչ առևտրային կազմակերպությունների կանոնադրադրությամբ որևէ մարմնի նման լիազորություն տրված չէ:
Ելնելով վերոգրյալից՝ առաջարկում եմ Նախագծի 6-րդ կետի 3-րդ ենթակետը լրացնել նոր՝ 4-րդ ենթակետով՝ հետևյալ բովանդակությամբ.
«4) հաստատել փոխանցման ակտերը»:
3. Նախագծի 10-րդ կետից անհրաժեշտ է հանել «պաշտոնական» բառը՝ համաձայն «Նորմատիվ իրավական ակտերի մասին» օրենքի 23-րդ հոդվածի դրույթների:
4. Նախագիծն անհրաժեշտ է համաձայնեցնել բոլոր շահագրգիռ մարմինների հետ:
	Ընդունվել է կատարվել է համապատասխան փոփոխություն


Ընդունվել է կատարվել է համապատասխան փոփոխություն





















Ընդունվել է կատարվել է համապատասխան փոփոխություն

Ընդունվել է ի գիտություն
	

	
	ՀՀ տարածքային կառավարման և զարգացման նախարարություն
թիվ 01/21/2525-19  27.03.2019թ.
գրությամբ
	«Մի շարք պետական ոչ առևտրային կազմակերպություններ վերակազմակերպելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առաջարկում ենք հետևյալը.
ՀՀ քաղաքացիական օրենսգրքի 63-րդ հոդվածի համաձայն՝ իրավաբանական անձի վերակազմակերպման եղանակներն են միաձուլումը, միացումը, բաժանումը, առանձնացումը և վերակազմավորումը:  Նույն օրենսգրքի 64-րդ հոդվածի 5-րդ մասի համաձայն՝ վերակազմավորման ձևով վերակազմակերպում է համարվում մեկ տեսակի իրավաբանական անձի կազմակերպական-իրավական ձևի փոփոխմամբ մեկ այլ տեսակի իրավաբանական անձի կազմավորումը, երբ նոր առաջացած իրավաբանական անձին են անցնում վերակազմավորված իրավաբանական անձի իրավունքները և պարտականությունները: 
Ելնելով վերոգրյալից՝ առաջարկում ենք Նախագծի 1-ին, 2-րդ և 3-րդ կետերի «վերակազմակերպման ձևով» բառերը փոխարինել «վերակազմավորման ձևով» բառերով:

	Ընդունվել է կատարվել է համապատասխան փոփոխություն

	

	
	ՀՀ տնտեսական զարգացման և ներդրումների նախարարություն
ԳԳ/ԳԱ-2/1259-19  20.03.2019թ.
գրությամբ
	1. Համաձայն «Նորմատիվ իրավական ակտերի մասին» ՀՀ օրենքի 2-րդ հոդվածի՝ «5) անհատական իրավական ակտը  նորմատիվ իրավական ակտի հիման վրա և դրան համապատասխան ընդունված գրավոր իրավական ակտ է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց.., 6) ներքին իրավական ակտը նորմատիվ իրավական ակտի հիման վրա և դրան համապատասխան ընդունված իրավական ակտ, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից..»։ Ղեկավարվելով նշված հոդվածով և հաշվի առնելով, որ Նախագծի բովանդակությունից բխում է, որ այն կրում է անհատական բնույթ՝ առաջարկում եմ Նախագծի բնույթի մասին նշումը համապատասխանեցնել «Նորմատիվ իրավական ակտերի մասին» ՀՀ օրենքի 2-րդ հոդվածին։
2. Առաջարկում եմ «Նորմատիվ իրավական ակտերի մասին» ՀՀ օրենքի 12-րդ հոդվածի հիմքով վերախմբագրել Նախագծի վերնագիրը՝ «ՄԻ ՇԱՐՔ» բառերի փոխարեն նշել վերակազմակերպվող պետական ոչ առևտրային կազմակերպությունների անվանումները։
3. Նախաբանում հղում է կատարված «Պետական ոչ առևտրային կազմակերպությունների մասին» ՀՀ օրենքի 4-րդ հոդվածի 1-ին մասին, ինչը վերաբերում է հիմնադրման ժամանակ պետական ոչ առևտրային կազմակերպությունների սեփականության ձևավորմանը, այնինչ Նախագծով նախատեսվում է մի շարք ՊՈԱԿ-ներ վերակազմակերպել բաժնետիրական ընկերությունների և ՊՈԱԿ-ներին պատկանող գույքի հիմքի վրա ձևավորել բաժնետիրական ընկերությունների կանոնադրական կապիտալը։ 
Առաջարկում եմ նախաբանում հղում կատարել նաև «Բաժնետիրական ընկերությունների մասին» ՀՀ օրենքի 9-րդ հոդվածին։
4. ՀՀ պետական ռեգիստրի միասնական գրանցամատյանի տվյալների համաձայն՝ 77.140.00272 պետական գրանցման համարի տակ գրանցված է «Բանջարանաբոստանային և տեխնիկական մշակաբույսերի գիտական կենտրոն» պետական փակ բաժնետիրական ընկերությունը, որի գործունեությունը դադարեցված է դեռևս 2006 թվականին։
5. Նախագծի 1-ին, 2-րդ և 3-րդ կետերում «վերակազմակերպման ձևով վերակազմակերպել» բառերը փոխարինել «վերակազմավորման ձևով վերակազմակերպել» բառերով։
6. Հաշվի առնելով, որ Նախագծի 4-րդ կետով սահմանվում է, որ Ընկերություն 1-ի, 2-ի և 3-ի բաժնետոմսերի կառավարման լիազորությունները վերապահվում են ՀՀ գյուղատնեսության նախարարությանը, Նախագծի 1-ին, 2-րդ և 3-րդ կետերից հանել նույն իմաստով վերջին նախադասությունները։ 
7. Հաշվի առնելով, որ վերակազմակերպվող պետական ոչ առևտրային կազմակերպություններին անհատույց օգտագործման իրավունքով ամրացված գույքը հանդիսանում է պետական սեփականություն, իսկ բաժնետիրական ընկերություններին պետական սեփականություն հանդիսացող գույքի հանձնումը ենթադրում է օրենսդրությամբ նախատեսված որոշակի ընթացակարգ՝ առաջարկում եմ Նախագծի 5-րդ կետից հանել «և անհատույց օգտագործման իրավունքով ամրացված» բառերը։ 
8. Հաշվի առնելով, որ «Երկրագործության գիտական կենտրոն» ՊՈԱԿ-ի և «Սննդամթերքի անվտանգության ոլորտի ռիսկերի գնահատման և վերլուծության գիտական կենտրոն» ՊՈԱԿ-ի հետ կնքված են ոչ բնակելի տարածքների անհատույց օգտագործման պայմանագրեր՝ անհրաժեշտ է Նախագծում նախատեսել նաև դրույթ նշված կազմակերպությունների հետ կնքված անհատույց օգտագործման պայմանագրերը լուծելու մասին:
Միաժամանակ առաջարկում եմ պետական ոչ առևտրային կազմակերպություններին անհատույց օգտագործման իրավունքով ամրացված անշարժ գույքը վերակազմակերպված փակ բաժնետիրական ընկերությունների կողմից հետագայում օգտագործելու անհրաժեշտության դեպքում՝ վերակազմակերպման գործընթացի ավարտից հետո առաջնորդվելով ՀՀ կառավարության 2011 թվականի փետրվարի 17-ի N 304-Ն որոշմամբ հաստատված կարգի 5-րդ և 6.4-րդ կետերով սահմանված պահանջներով՝ անհատույց օգտագործման իրավունքով հանձնել վերակազմակերպված փակ բաժնետիրական ընկերություններին՝ սահմանված կարգով կնքելով անհատույց օգտագործման պայմանագրեր: 
9. Հիմք ընդունելով ՀՀ քաղաքացիական օրենսգրքի 64-րդ հոդվածի 5-րդ մասը՝ առաջարկում եմ Նախագծով սահմանել, որ բաժնետիրական ընկերությունները հանդիսանում են պետական ոչ առևտրային կազմակերպությունների իրավահաջորդները և նրանց են անցնում վերջիններիս իրավունքներն ու պարտականությունները՝ փոխանցման ակտերին համապատասխան։
10. Առաջարկում եմ Նախագծով նախատեսել նաև, որ ՀՀ գյուղատնտեսության նախարարության կողմից պետք է հաստատվեն փոխանցման ակտերը և ապահովվեն պետական ոչ առևտրային կազմակերպությունների գործունեության դադարեցման պետական գրանցումները։ 

